
					Trang này đã được hiệu đính, nhưng cần phải được phê chuẩn. 
　　　在京國學場演說文

　　　　政府設立學堂之目的與吾人求學之目的何在乎。　

我靑年學生諸同胞　佩珠今日得與諸同胞會面於一堂。寔爲佩珠有生以來極　

大之榮幸。而佩珠所以蒙此極大之榮幸。原因有二。遠因。一則爲保護政府不忍愚　

閉越民。乃廢科舉。興新學。而創設爲國學堂。近因。一則爲現今欽使大人。與中圻學　

政大人。价紹佩珠於我靑年諸學生。爲有此二原因。故佩珠得蒙今日之榮幸。佩珠　

爲蒙此榮幸。勢不得不獻數言於諸君之前。　

於佩珠所欲忠告諸君之前。且先以二問題請教於諸君。其一。我同胞諸君必如何　

乃能不負政府設立學堂之意乎。我同胞諸君必如何乃能完盡學生之責用乎。此　

二問題。寔爲吾人所急待解决者。爲欲解决此問題。則必先研求二種目的之所在。　

其一政府設立學堂之目的何在乎。其一吾人入學堂求學之目的何在乎。　

今請先究政府設立學堂之目的之所在。　

　　　　　　　　　　　　　　　　　　　　壹　

